Nafarroako Parlamentuko Mahaiak, 2017ko irailaren 4an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Guzmán Miguel Garmendia Pérez jaunak aurkeztutako galdera, Santa Crizko aztarnategi arkeologikoari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Kultura, Kirol eta Gazteria Batzordean izapidetzea.

Iruñean, 2017ko irailaren 4an

Lehendakaria: Ainhoa Aznárez Igarza

GALDERAREN TESTUA

Nafarroako Alderdi Sozialista talde parlamentarioari atxikitako Guzmán Garmendia Pérez jaunak, Legebiltzarreko Erregelamenduan ezarritakoaren babesean, honako galdera hau aurkezten du, Kultura, Kirol eta Gazteriako kontseilariak batzordean ahoz erantzun diezaion:

Santa Crizko aztarnategi arkeologikoa Eslaba herrian dago, Nafarroako Erdialdean. Garrantzi handiko multzo bat da, zeinak I. eta II. mendeetan erromatarren populagune bat hartu baitzuen. Gaur egun libreki bisita daiteke. Hala eta guztiz ere, beharko lukeen arreta ez dator bat “interes kulturaleko ondasun” gisa duen izaerarekin.

Nafarroako Gobernuak asmorik al dauka Santa Criz aztarnategi arkeologikoan inolako esku-hartzerik egiteko?

Iruñean, 2017ko abuztuaren 30ean

Foru parlamentaria: Guzmán Garmendia Pérez

